
Mál nr. 228/2022  

Hækkun hámarksaldurs heilbrigðisstarfsmanna í starfi hjá ríkinu 
 

Félag lífeindafræðinga (FL) styður það að hámarksaldur heilbrigðisstarfsfólks hjá ríkinu verði færður til samræmis 

við aldurshámark þeirra sem eru með eigin starfsstöðvar. FL telur að  slík heimild skuli veitt öllum 

ríkisstarfsmönnum sem jafnframt skulu þá halda sömu réttindum og áður. Samkvæmt fyrstu málsgrein  

frumvarpsins á heimildin aðeins  við um störf sem felast „í beinum samskiptum við sjúklinga eða handleiðslu yngra 

heilbrigðisstarfsfólks eða nema“.  Með slíku orðalagi er verið að útiloka að hluti heilbrigðisstarfsmanna geti haldið 

áfram störfum sínum eins og t.d starfsfólk í stoðþjónustu og rannsóknum , auk stjórnenda og kennara innan 

heilbrigðiskerfisins.  

 FL telur ekki að sú ráðstöfun  ein og sér að hækka hámarksaldur starfsmanna ríkisins nái fram 

markmiðum frumvarpsins að bæta mönnun heilbrigðisþjónustunnar og þar með auka gæði hennar og 

öryggi sjúklinga þó það auki á sveigjanleika í starfslokum heilbrigðisstarfsmanna.  

 FL telur ekki að frumvarpið sé til þess fallið að leysa þann mönnunarvanda sem heilbrigðiskerfið okkar 

glímir við. Mikilvægt er að styðja við menntun og klínískt nám heilbrigðisstarfsfólks. Það að ráða 

ófaglært starfsfólk eða fagstéttir, sem hafa ekki sérfræðiþekkingu til að sinna því starfi sem skortur er 

á sérhæfðu starfsfólk til að vinna eykur ekki á gæði þjónustunnar né öryggi sjúklinga. Háskóla Íslands 

bíður upp á metnaðarfullt og hagnýtt nám í lífeindafræði en allt of fáir útskrifast í greininni. Þar teljum 

við að ríkið geti gert ráðstafanir sem felast í stuðningi við nemendur sem lagaheimildir eru þegar fyrir 

hendi.  

 FL telur mikilvægt að bæta starfsumhverfi og launakjör heilbrigðisstarfólks til að hindra flótta þeirra 

og auka nýliðun. Ekkert er sett inn í kerfið eða tekið út úr því öðru vísi en það hafi áhrif á alla keðjuna. 

Mikilvægr er að þekking okkar og reynsla, sem og annarra fagstétta séu virtar og við ávallt hafðir með 

í ráðum þegar kemur að stefnumótun og ákvarðanatöku í heilbrigðisþjónustu.  

 
Virðingarfyllst  

 
 
 

 
Alda M Hauksdóttir, Formaður félags Lífeindafræðinga 
GSM + 354 8944172 


